
GOUVÈNÈ CUOMO ANONSE ETA A PRAL PWOLONJE PWOGRAM POU REACHTE A POU PWOPRIYETÈ 

KAY STATEN ISLAND KI TE VIKTIM SIPÈ OURAGAN SANDY  

 

Pwopriyetè Kay nan Ocean Breeze Kalifye Kounye a pou Reachte nan Kad NY Rising Housing Recovery 

Programs  

 

Gouvènè Andrew M. Cuomo te anonse jodi a pwopriyetè kay nan katye Ocean Breeze nan Staten Island 

pral kounye a kalifye pou jwenn asistans pou yo reachte nan kad NY Rising Housing Recovery Programs. 

Dapre pwogram pou reachte a, pwopriyete ki achte pral konsève kòm espas louvri oubyen transfòme 

pou vin zòn tanpon sou kòt, pak oubyen lòt itilizasyon ki pa rezidans eki pral ede pwoteje kominote 

vwazen kont enpak move tan. Ak anons jodi a, 129 pwopriyetè anviwon nan Ocean Breeze pral kounye a 

kalifye pou reachte (wa p jwenn kat katye ki genyen pwopriyetè ki kalifye isit la). Patisipasyon nan 

pwogram lan fèt sou yon baz volontè nèt epi otorite eta yo te disponib nan evenman jodi a pou ede 

pwopriyetè kay ki enterese yo aplike pou pwogram lan.  

 

“Pwopriyetè kay ak biznis sou Staten Island te andire destriksyon ak devastasyon ki pi grav yo nan Eta 

New York apre pasaj Sipè Ouragan Sandy,” te deklare Gouvènè Cuomo. “Reyalite a montre move tan 

rive pi souvan epi nou dwe abòde rekonstriksyon kominote nou yo nan zòn ki espoze ak dega siklòn yo 

nan yon nouvo fason pi entelijan. Ak pwolonjman pwogram pou reachte eta a pou pwopriyetè kay nan 

Ocean Breeze, nap bay rezidan yo yon okazyon pou yo kite yon zòn ki ka pran gwo frap ankò nan fiti 

siklòn epi pou yo rekòmanse san laperèz fiti devastasyon akòz move tan.” 

 

Seth Diamond, Direktè Office of Storm Recovery, te di konsa: “Amelyorasyon zòn pou reachte a bay 

pwopriyetè kay yon okazyon pou yon nouvo depa apre inondasyon repete epi pèmèt Eta a pi byen 

pwoteje kominote vwazen.” 

 

Zòn amelyore pou reachte a te defini sou baz istwa dega move tan te lakòz, enterè kolektif pwopriyetè 

kay ki posede pwopriyete kole genyen nan plenn inondasyon an, ak akò ant otorite minisipal. Yo achte 

pwopriyete yo nan Jis Pri Komèsyal anvan siklòn epi yo ofri pwopriyetè kay lajan pou ankouraje yo 

relokalize nan senk bowo yo. Lajan an te vini atravè pwogram State’s Community Development Block 

Grant Disaster Recovery (CDBG-DR) an, ki resevwa finansman nan men U.S. Department of Housing & 

Urban Development. 

 

Pwogram NY Rising Home Buyout lan te lanse nan mwa Avril 2013 epi jounen jodi a li genyen 613 

pwopriyete nan Konte Suffolk, Long Island ak tou 420 pwopriyete nan Oakwood Beach, Staten Island. 

Pwogram Oakwood Beach pou reachte a gen ladann jounen jodi a 312 pwopriyetè kay.  

 

Senatè Andrew Lanza te di konsa, “Pwogram eta a pou reachte a se yon okazyon enpòtan pou rezidan 

Ocean Breeze ki te viktim ka gen yon nouvo depa. Pwolonjman zòn kouvèti a pou ajoute rezidan 

adisyonèl sa yo ki gen lavi yo boulvèse te yon etap lojik pandan n ap kontinye rekonstwi nan yon mannyè 

pi entelijan, pi solid ak plis sekirite pase anvan. Mwen remèsye Gouvènè Cuomo pou lidèchip li epi 

poutèt yon lòt fwa ankò li kanpe pou popilasyon Staten Island lan epi asire lajan sekou Sandy a ale jwenn 

viktim ouragan yo dirèkteman ak tou poutèt li ede Staten Island rekanpe sou de pye l.” 

 

Manm Asanble Michael Cusick te di konsa, “Pwogram reachte kay la reprezante apwòch Gouvènè 

Cuomo a nan yon estrateji retablisman apre siklòn pi entelijan, kap dire pi lontan. Alòske nou ta ka 

rekonstwi kay sa yo isit nan Ocean Breeze, reyalite a montre n ap viv plis move tan epi katye sa riske 

pran frap ankò nan yon lòt ouragan. Kite katye kote w grandi difisil, men lè eta a ofri pou l kouvri tout 

valè kay sa yo, eta a ap bay pwopriyetè kay yon vre okazyon pou rekonstwi vi yo san yo pa pè pwochen 

Sandy a. Mwen remèsye Gouvènè a pou prezans li isit la jodi a pou kontinye travay li pou sipòte 

retablisman isit sou Staten Island.” 

